
GOUVENE CUOMO ANONSE TIKE KOMANSE AP VANN POU TASTE NY HARVEST FEST NAN PAK
EKSPOZISYON ETA A

Evenman an kap Ekspoze Pi Bon Manje ak Bwason nan New York Ap Fét nan Syracuse nan dat 2 ak 3 novanm

Gouvene Andrew M. Cuomo te anonse jodi a tike komanse ap vann pou Taste NY Harvest Fest la nan Pak
Ekspozisyon Eta New York yo nan Syracuse, kote vizité yo pral gen posiblite pou yo eseye epi achte kek
nan pi pon manje ak bwason nan tout eta a. Evenman an ap fet apati 10 a.m. jiska 5 p.m. Samdi, 2
novanm apati 12 p.m. jiska 5 p.m. Dimanch, 3 novanm nan Horticulture Building lan.

“Paske li te komanse bi boné ane sa, Taste NY se te yon bousté ki ede nou simaye nouvel sou pwodi ki
devlope ak fet nan New York ki klase pami pi bon pwodi ki gen sou late,” te deklare Gouvené Cuomo.
“Evenman tankou Taste NY Harvest Fest la pa selman kreye fanatik pou manje ak bwason ki fet lakay,
men tout bay ekonomi an jarét ak sipo lap bay fem, brasri ak faktori nou yo. M ankouraje Nouyoke vini
nan Pak Ekspozisyon yo nan dat 2 ak 3 novanm epi goute pi bon bagay Empire State la gen pou | ofri.”

Evenman an bay moun opotinite pou rankontre ak vande epi eseye pwodi yo, ranmase enfoOmasyon, epi
achte pwodi yo pi pito yo. Plizyé douzén konpayi nan eta a pral la, soti nan mak rekoni yo tankou
Syracuse’s Dinosaur Bar-B-Que ak Gianelli Sausage, McCadam Cheese ki nan Chateaugay, ak Utica’s F. X
Matt Brewing Company, rive nan konpayi ki bezwen yo konnen yo plis nan fwaye yo, tankou Rome
Grown Garlic ki nan Rome, Ma Poole’s Chutney ki nan Skaneateles, Roger’s Rustic Rubs & Sauces ki nan
Hudson Falls, ak Hungry Bear Farms ki nan Middlesex.

Anpil fabrikan diven, bye, ak alkol pral la tou. Pami konpayi yo ki konfime jiska prezan, apa F. X Matt, gen
Merritt Estate Winery ki nan Forestville, Casa Larga Vineyards ki nan Fairport, Adirondack Distilling
Company ki nan Utica, Americana Vineyards ak Winery ki nan Interlaken, Three Brothers Winery ki nan
Geneva, ak Thousand Islands Winery ki nan Alexandria Bay.

Vant tiké pou evenman an kdomanse vandredi 18 oktob. Pri yo se $15 pou tikeé ki achte alavans oubyen

$20 nan pot. Ou ka achte tikeé alavans |&é w prezante pésonélman, nan telefon oubyen faks. Pou achte
anpeson oubyen nan telefon, ale nan biwo administrasyon Fwa Eta a oubyen rele pandan lé biwo

pandan lasemeén, kote resepsyonis la ap ka vann ou tike. Ou ka rele resepsyonis la nan (315) 487-7711,
ekstansyon 1001. Ou ka ale pran tiké w achte nan telefon oubyen faks nan resepsyon an pandan lé biwo,
oubyen ou ka pran yo nan evenman an, nan giche Will Call la. W ap jwenn fomilé pou faks la sou sit
enténet New York State Fair la, www.nysfair.org. Tout tike admisyon bay dwa ak yon veé pou eseye

echantiyon byé oubyen diven Taste NY gratis.

Karen Willand, manadje vant deyo pou Casa Larga Vineyards ki nan Fairport, te di konsa, “Festival sa pral
yon bél moman pou nou selebre nouvo sezon rekot la, pou nou goute manje ak bwason New York, epi
pou nou fé konesans ak pwodi nou pa te janm wée oubyen konnen egzistans yo anvan sa.”

“Li enpotan pou sipote pwodikte ak konpayi manje New York,” te deklare Jean Lewis, pwopriyeté Mean
Dawg’s Mustard ki nan Leonardsville, Konte Madison. “Moun ki vin nan Harvest Fest pral wé ak goute
pwodi bon kalite, tankou moutad nou an. Nou pral montre moutad nou an se pa selman pou pretzél ak
sandwich, epi mwen konnen moun pral jwenn nouvo lide nan kyosk nou an ak nan anpil lot.”

“Gen anpil bon bagay sou pwodi ki fet nan New York,” te deklare Judy Provo, pwopriyete Pa’s Pistols
Sweet Hickory Sauce ki nan South Glens Falls. “Taste NY Harvest Fest la pral ouvri zye tout moun sou bel
bagay ki féet nan New York ak sou avantaj ki genyen le w achte lokal. Sa pral montre popilasyon an
genyen plis nan New York pase sa yo we.”

Gouvene Cuomo te lanse Taste NY pou prezante sekté manje ak bwason New York, pou alafen fé gwo
varyete pwodi ki fet nan Eta a disponib epi rekonesab pou rezidan New York, touris ak lemonn.

“Taste NY” se yon gwo eleman nan kanpay touristik $60 milyon Gouveéneé a — pi gwo kanpay ki janm
genyen depi plizyé dizén lane. Pwogram lan fé piblisite pou manje ak bwason ki fét nan New York atrave
pwomosyon tankou tant ak paviyon “Taste NY” nan evenman manje ak diven ak nan magazen ak kyos
“Taste NY” ki sitiye nan zon repo Thruway yo epi nan yon ti tan anko nan ayewopo ak |0t sant transpo.
Nan lane 2013, “Taste NY” te deja genyen yon gwo prezans nan PGA Tournament nan Rochester ak
Great New York State Fair nan Syracuse.

Kote yo fé Great New York State Fair la se yon konpleks pou spektak ak ekspozisyon ki mezire 375 ak eki
fonksyone pandan tout ane a. W ap jwenn pwogram evenman kap fét pandan yon ane sou sitweb Fwa a.
Cheche The Great New York State Fair sou Facebook, swiv @NYSFair on Twitter, epi gade foto Fwa a sou

Flickr.com/GreatNYSFair. Epitou, Nouyoke yo ankouraje voye lide yo genyen pou Gwo Fwa Eta New York

lan nan adres statefairideas@agriculture.ny.gov.

